
Á Á hariḥ ō(4)m Á Á
pra॒su॒gmantā॑ dhi॒yasā॒nasya॑ sa॒kṣaṇi॑
va॒rēbhi॑rva॒rāġ a॒bhiṣu॒prasī॑data Á

a॒smāka॒mindra॑ u॒bhaya॑ṃ jujōṣati॒
yathsau॒myasyāndha॑sō॒ bubō॑dhati Á

a॒nṛ॒kṣa॒rā ṛ॒java॑ssantu॒ panthā॒ yēbhi॒ssakhā॑yō॒
yanti॑ nō varē॒yam Á

sama॑rya॒mā saṃ bhagō॑ nō ninīyā॒thsaṃ jāspa॒tyaġ
su॒yama॑mastu dēvāḥ Á

abhrā॑tṛghnī॒ṃ varu॒ṇāpa॑tighnīṃ bṛhaspatē Á
indrāpu॑traghnīṃ la॒kṣmya॑ṃ tāma॒syai sa॑vitassuva Á
aghō॑racakṣu॒rapa॑tighnyēdhi śi॒vā
pa॒tibhya॑ssu॒manāssu॒varcāḥ Á

jī॒va॒sūrdē॒vakā॑mā syō॒nā śaṃ nō॑
bhava dvi॒padē॒ śaṃ catu॑ṣpadē Á

i॒dama॒haṃ yā tvayi॑ pati॒ghnya॑la॒kṣmistāṃ nirdi॑śāmi Á
jī॒vāġru॑danti॒ vima॑yantē adhva॒rē

dī॒rghāmanu॒ prasi॑tiṃ dīdhiyu॒rnara॑ḥ Á
vā॒maṃ pi॒tṛbhyō॒ ya i॒daġ sa॑mēri॒ rē maya॒ḥ
pati॑bhyō॒ jana॑yaḥ pari॒ṣvajē Á

vyu॑kṣatkrū॒ramuda॑ca॒ntvāpa॒ ā’syai
brāhma॒ṇāssnapa॑naġ harantu Á

avī॑raghnī॒ruda॑ca॒ntvāpa॑ḥ Á
a॒rya॒mṇō a॒gniṃ pari॑ yantu kṣi॒praṃ
pratīkṣantā॒g॒ śvaśrvō॑ dē॒varāśca Á

khē’nasa॒ḥ khē ratha॒ḥ khē yuga॑sya śacīpatē Á
a॒pā॒lāmi॑ndra॒ triḥ pū॒rtvya॑kara॒thsūrya॑varcasam Á
śaṃ tē॒ hira॑ṇya॒ġ॒śamu॑ sa॒ntvāpa॒śśaṃ tē॑ mē॒dhī
bha॑vatu॒ śaṃ yu॒gasya॒ tṛdma॑ Á

śaṃ ta॒ āpa॑śśa॒tapa॑vitrā bhava॒ntvathā॒
patyā॑ ta॒nvaġ॑ saġ sṛ॑jasva Á Á 1 Á Á

dī॒dhi॒yu॒rnarō॒’ṣṭau ca॑ Á Á 1 Á Á

hira॑ṇyavarṇā॒śśuca॑yaḥ pāva॒kāḥ
praca॑kramuŗhi॒tvā’va॒dyamāpa॑ḥ Á

śa॒taṃ pa॒vitrā॒ vita॑tā॒ hyā॑su॒ tābhi॑ṣṭvā
dē॒vassa॑vi॒tā pu॑nātu Á

hira॑ṇyavarṇā॒śśuca॑yaḥ pāva॒kā yāsu॑

jā॒taḥ ka॒śyapō॒ yāsva॒gniḥ Á
yā a॒gniṃ garbha॑ṃ dadhi॒rē su॒varṇā॒stāsta॒
āpa॒śśagg syō॒nā bha॑vantu Á

yāsā॒ġ॒ rājā॒ varu॑ṇō॒ yāti॒ madhyē॑
satyānṛ॒tē a॑va॒paśya॒ñjanā॑nām Á

yā a॒gniṃ garbha॑ṃ dadhi॒rē su॒varṇā॒stāsta॒
āpa॒śśagg syō॒nā bha॑vantu Á

yāsāṃ dē॒vā di॒vi kṛ॒ṇvanti॑ bha॒kṣaṃ yā
a॒ntari॑kṣē bahu॒dhā nivi॑ṣṭāḥ Á

yā a॒gniṃ garbha॑ṃ dadhi॒rē su॒varṇā॒stāsta॒
āpa॒śśagg syō॒nā bha॑vantu Á

śi॒vēna॑ tvā॒ cakṣu॑ṣā paśyantvāpaśśi॒vayā॑
ta॒nvōpa॑spṛśantu॒ tvaca॑ṃ tē Á

ghṛ॒ta॒ścuta॒śśuca॑yō॒ yāḥ pā॑va॒kāstāsta॒
āpa॒śśagg syō॒nā bha॑vantu Á

pari॑ tvā girvaṇō॒ gira॑ i॒mā bha॑vantu vi॒śvata॑ḥ Á
vṛ॒ddhāyu॒manu॒ vṛddha॑yō॒ juṣṭā॑ bhavantu॒ juṣṭa॑yaḥ Á
ā॒śāsā॒nētyē॒ṣā Á
pū॒ṣā tvē॒tō na॑yatu॒ hasta॒gṛhyā॒śvinau
tvā॒ prava॑hatā॒ġ॒ rathē॑na Á

gṛ॒hānga॑ccha gṛ॒hapa॑tnī॒ yathā’sō॑
va॒śinī॒ tvaṃ vi॒datha॒māva॑dāsi Á Á 2 Á Á

bha॒va॒ntu॒ pañca॑ ca Á Á 2 Á Á

sōma॑ḥ pratha॒mō vi॑vidē gandha॒rvō vi॑vida॒ utta॑raḥ Á
tṛ॒tīyō॑ a॒gniṣṭē॒ pati॑stu॒rīya॑stē manuṣya॒jāḥ Á
sōmō॑’dadadgandha॒rvāya॑ gandha॒rvō’da॑dada॒gnayē Á
ra॒yiṃ ca॑ pu॒trāgścā॑dāda॒gnirmahya॒mathō॑ i॒mām Á
gṛ॒bhṇāmi॑ tē suprajā॒stvāya॒ hasta॒ṃ mayā॒
patyā॑ ja॒rada॑ṣṭi॒ryathā’sa॑ḥ Á

bhagō॑ arya॒mā sa॑vi॒tā pura॑ndhi॒rmahya॑ṃ
tvā’du॒rgāŗha॑patyāya dē॒vāḥ Á

tē ha॒ pūrvē॒ janā॑sō॒ yatra॑ pūrva॒vahō॑ hi॒tāḥ Á
mū॒rdha॒nvān yatra॑ saubhra॒vaḥ pūrvō॑ dē॒vēbhya॒ āta॑pat Á
sara॑svati॒ prēdama॑va॒ subha॑gē॒ vāji॑nīvati Á
tāṃ tvā॒ viśva॑sya bhū॒tasya॑ pra॒gāyā॑masyagra॒taḥ Á
ya ēti॑ pra॒diśa॒ssarvā॒ diśō’nu॒ pava॑mānaḥ Á
hira॑ṇyahasta aira॒ṃ massa tvā॒ manma॑nasaṃ kṛṇōtu Á
ēka॑mi॒ṣē viṣṇu॒stvā’nvē॑tu॒ dvē ū॒rjē trīṇi॑
vra॒tāya॑ ca॒tvāri॒ māyō॑bhavāya॒ pañca॑
pa॒śubhya॒ṣṣaḍṛ॒tubhya॑ssa॒pta sa॒ptabhyō॒

hōtrābhyō॒ viṣṇu॒stvā’nvē॑tu Á
sakhā॑ sa॒ptapa॑dā bhava॒ sakhā॑yau sa॒ptapa॑dā
babhūva sa॒khyaṃ tē॑ gamēyaġ sa॒khyāttē॒ mā yō॑ṣaġ
sa॒khyānmē॒ mā yōṣṭhā॒ssama॑yāva॒ saṅka॑lpāvahai॒
sampri॑yau rōci॒ṣṇū su॑mana॒syamā॑nau Á

iṣa॒mūrja॑ma॒bhi sa॒ṃvasā॑nau॒ saṃ nau॒ manāġ॑si॒
saṃ vra॒tā samu॑ ci॒ttānyāka॑ram Á

sā tvama॒syamū॒hama॑mū॒hama॑smi॒ sā tvaṃ dyaura॒haṃ
pṛ॑thi॒vī tvaġ rētō॒’haġ rē॑tō॒bhṛttvaṃ
manō॒’hama॑smi॒ vāktvaġ sāmā॒hama॒smyṛ॑ktva॒ġ॒
sā māmanu॑vratā bhava pu॒ġ॒sē pu॒trāya॒ vētta॑vai śri॒yai
pu॒trāya॒ vētta॑va॒ ēhi॑ sūnṛtē Á Á 3 Á Á

a॒gra॒taṣṣaṭca॑ Á Á 3 Á Á

sōmā॑ya jani॒vidē॒ svāhā॑ gandha॒rvāya॑ jani॒vidē॒
svāhā॒’gnayē॑ jani॒vidē॒ svāhā Á

ka॒nya॒lā pi॒tṛbhyō॑ ya॒tī pa॑tilō॒kamava॑
dī॒kṣāma॑dāstha॒ svāhā Á

prētō mu॒ñcāti॒ nāmuta॑ssuba॒ddhāma॒muta॑skarat Á
yathē॒yami॑ndra mīḍhvassupu॒trā su॒bhagā’sa॑ti Á
i॒māṃ tvami॑ndra mīḍhvassupu॒trāġ su॒bhagāṃ kṛṇu Á

daśāsyāṃ pu॒trānādhē॑hi॒ pati॑mēkāda॒śaṃ kṛ॑dhi Á
a॒gnirai॑tu pratha॒mō dē॒vatā॑nā॒ġ॒ sō’syai
pra॒jāṃ mu॑ñcatu mṛtyupā॒śāt Á

tada॒yaġ rājā॒ varu॒ṇō’nu॑manyatā॒ṃ yathē॒yagg
strī pautra॑ma॒ghaṃ na rōdāt Á

i॒māma॒gnistrā॑yatā॒ṃ gāŗha॑patyaḥ pra॒jāma॑syai
nayatu dī॒rghamāyu॑ḥ Á

aśūnyōpasthā॒ jīva॑tāmastu mā॒tā
pautra॑māna॒ndama॒bhi prabu॑dhyatāmi॒yam Á

mā tē॑ gṛ॒hē ni॒śi ghōṣa॒ utthā॑da॒nyatra॒
tvadru॑da॒tya॑ssaṃvi॑śantu Á

mā tvaṃ vi॑kē॒śyura॒ āvadhi॑ṣṭhā jī॒vapa॑tnī patilō॒kē
virā॑ja॒ paśya॑ntī pra॒jāġ su॑mana॒syamā॑nām Á

dyaustē॑ pṛ॒ṣṭhaġ ra॑kṣatu vā॒yurū॒rū a॒śvinau॑ ca॒
stana॒ṃ dhaya॑ntaġ savi॒tā’bhi ra॑kṣatu Á

āvāsa॑saḥ pari॒dhānā॒dbṛha॒spati॒rviśvē॑
dē॒vā a॒bhi ra॑kṣantu pa॒ścāt Á

a॒pra॒ja॒stāṃ pautramṛ॒tyuṃ pā॒pmāna॑mu॒ta vā॒’gham Á
śī॒rṣṇassraja॑mivō॒nmucya॑ dvi॒ṣadbhya॒ḥ
prati॑ muñcāmi॒ pāśam Á

i॒maṃ mē॑ varuṇa॒ tattvā॑ yāmi॒ tvaṃ nō॑ agnē॒ sa tvaṃ nō॑

agnē॒ tvama॑gnē a॒yā’sya॒yā sanmana॑sā hi॒taḥ Á
a॒yā san ha॒vyamū॑hiṣē॒’yā nō॑ dhēhi bhēṣa॒jam Á Á 4 Á Á
i॒yama॒ṣṭau ca॑ Á Á 4 Á Á

ā ti॑ṣṭhē॒mamaśmā॑na॒maśmē॑va॒ tvagg sthi॒rā bha॑va Á
a॒bhi ti॑ṣṭha pṛtanya॒tassaha॑sva pṛtanāya॒taḥ Á
i॒yaṃ nā॒ryupa॑ brūtē॒ kulpānyāvapanti॒kā Á
dī॒rghā॒yura॑stu mē॒ pati॒rjīvā॑tu śa॒rada॑śśa॒tam Á
tubhya॒magrē॒ parya॑vahanthsū॒ryāṃ va॑ha॒tunā॑ sa॒ha Á
puna॒ḥ pati॑bhyō jā॒yāṃ dā a॑gnē pra॒jayā॑ sa॒ha Á
puna॒ḥ patnī॑ma॒gnira॑dā॒dāyu॑ṣā sa॒ha varca॑sā Á
dī॒rghā॒yura॑syā॒ yaḥ pati॒ssa ē॑tu śa॒rada॑śśa॒tam Á
viśvā॑ u॒ta tvayā॑ va॒yaṃ dhārā॑ uda॒nyā॑ iva Á
ati॑gāhēmahi॒ dviṣa॑ḥ Á
ā ti॑ṣṭhē॒mamaśmā॑nam Á
a॒rya॒maṇa॒ṃ nu dē॒vaṃ ka॒nyā॑ a॒gnima॑yakṣata Á
sa i॒māṃ dē॒vō a॑dhva॒raḥ prētō mu॒ñcāti॒
nāmuta॑ssuba॒ddhāma॒muta॑skarat Á

tubhya॒magrē॒ parya॑vaha॒npuna॒ḥ patnī॑ma॒gnira॑dā॒dviśvā॑
u॒ta tvayā॑ va॒ya mā ti॑ṣṭhē॒mamaśmā॑nam Á

tvama॑rya॒mā bha॑vasi॒ yatka॒nīnā॒ṃ nāma॑

sva॒dhāva॒thsva॑ryaṃ bi॒bhaŗṣi॑ Á
a॒ñjanti॑ vṛ॒kṣaġ sudhi॑ta॒ṃ na gōbhi॒ryaddampa॑tī॒
sama॑nasā kṛ॒ṇōṣi॑ Á

tubhya॒magrē॒ parya॑vaha॒npuna॒ḥ patnī॑ma॒gnira॑dā॒dviśvā॑
u॒ta tvayā॑ va॒yam Á

pra tvā॑ muñcāmi॒ varu॑ṇasya॒ pāśā॒dyēna॒
tvā’ba॑dhnāthsavi॒tā su॒kēta॑ḥ Á

dhā॒tuśca॒ yōnau॑ sukṛ॒tasya॑ lō॒kē syō॒naṃ tē॑
sa॒ha patyā॑ karōmi Á

i॒maṃ viṣyā॑mi॒ varu॑ṇasya॒ pāśa॒ṃ yamaba॑dhnīta
savi॒tā su॒śēva॑ḥ Á

dhā॒tuśca॒ yōnau॑ sukṛ॒tasya॑ lō॒kē’ri॑ṣṭāṃ tvā
sa॒ha patyā॑ kṛṇōmi Á

a॒yāścā॒gnē’sya॑nabhiśa॒stīśca॑
sa॒tyami॑ttvama॒yā a॑si Á

aya॑sā॒ mana॑sā dhṛ॒tō’yasā॑ ha॒vyamū॑hiṣē॒’yā nō॑
dhēhi bhēṣa॒jam Á Á 5 Á Á

dviṣa॑ssu॒śēva॒strīṇi॑ ca Á Á 5 Á Á

sa॒tyēnōtta॑bhitā॒ bhūmi॒ssūryē॒ṇōtta॑bhitā॒ dyauḥ Á
ṛ॒tēnā॑di॒tyāstiṣṭha॑nti di॒vi sōmō॒ adhi॑ śri॒taḥ Á

yu॒ñjanti॑ bra॒dhnaṃ yōgē॑yōgē Á
su॒ki॒ġ॒śu॒kaġ śa॑lma॒liṃ vi॒śvarū॑pa॒ġ॒
hira॑ṇyavarṇaġ su॒vṛtaġ॑ suca॒kram Á

ārō॑ha vadhva॒mṛta॑sya lō॒kagg syō॒naṃ
patyē॑ vaha॒tuṃ kṛ॑ṇuṣva Á

udu॑tta॒ramā॒rōha॑ntī vya॒syantī॑ pṛtanya॒taḥ Á
mū॒rdhāna॒ṃ patyu॒rārō॑ha pra॒jayā॑ ca vi॒rāḍbha॑va Á
sa॒mrājñī॒ śvaśu॑rē bhava sa॒mrājñī śvaśru॒vāṃ bha॑va Á
nanāndari sa॒mrājñī॑ bhava sa॒ṃrājñī॒ adhi॑ dē॒vṛṣu॑ Á
snu॒ṣāṇā॒g॒ śvaśu॑rāṇāṃ pra॒jāyāśca॒ dhana॑sya ca Á
patī॑nāṃ ca dēvṝ॒ṇāṃ ca॑ sajā॒tānāṃ vi॒rāḍbha॑va Á
nī॒la॒lō॒hi॒tē bha॑vataḥ kṛ॒tyā sa॒ktirvya॑jyatē Á
ēdha॑ntē’syā jñā॒taya॒ḥ pati॑rba॒ndhēṣu॑ badhyatē Á
yē va॒dhvaśca॒ndraṃ va॑ha॒tuṃ yakṣmā॒ yanti॒ janā॒ġ॒ anu॑ Á
puna॒stān ya॒jñiyā॑ dē॒vā naya॑ntu॒ yata॒ āga॑tāḥ Á
mā vi॑danparipa॒nthinō॒ ya ā॒sīda॑nti॒ dampa॑tī Á
su॒gēbhi॑rdu॒rgamatī॑tā॒mapa॑drā॒ntvarā॑tayaḥ Á
su॒gaṃ panthā॑na॒māru॑kṣa॒mari॑ṣṭagg svasti॒vāha॑nam Á
yasmi॑nvī॒rō na riṣya॑tya॒nyēṣāṃ vi॒ndatē॒ vasu॑ Á Á 6 Á Á
dhana॑sya ca॒ nava॑ ca Á Á 6 Á Á

tā ma॑ndasā॒nā manu॑ṣō durō॒ṇa ādha॒ttaġ
ra॒yiṃ da॒śavī॑raṃ vaca॒syavē Á

kṛ॒taṃ tī॒rthaġ su॑prapā॒ṇaġ śu॑bhaspatī sthā॒ṇuṃ
pa॑thē॒ṣṭhāmapa॑ durma॒tiġ ha॑tam Á

a॒yaṃ nō॑ ma॒hyāḥ pā॒ragg sva॒sti
nē॑ṣa॒dvana॒spati॑ḥ Á

sīrā॑ nassu॒tarā॑ bhava dīrghāyu॒tvāya॒ varca॑sē Á
a॒sya॒ pā॒rē ni॑ŗṛ॒tasya॑ jī॒vā jyōti॑raśīmahi Á
ma॒hyā i॑ndrassva॒stayē Á
yadṛ॒tē ci॑dabhi॒śriṣa॑ḥ pu॒rā ja॒rtṛbhya॑ ā॒tṛda॑ḥ Á
sandhā॑tā sa॒ndhiṃ ma॒ghavā॑ purō॒vasu॒rniṣka॑rtā॒
vihṛ॑ta॒ṃ puna॑ḥ Á

iḍā॑magna i॒maṃ mē॑ varuṇa॒ tattvā॑ yāmi॒ tvaṃ nō॑ agnē॒
sa tvaṃ nō॑ agnē॒ tvama॑gnē a॒yā’si॑ Á

yē ga॑ndha॒rvā a॑psa॒rasa॑śca dē॒vīrē॒ṣu
vṛ॒kṣēṣu॑ vānaspa॒tyēṣvāsa॑tē Á

śi॒vāstē a॒syai va॒dhvai॑ bhavantu॒ mā
hiġ॑siṣurvaha॒tumū॒hyamā॑nām Á

yā ōṣa॑dhayō॒ yā na॒dyō॑ yāni॒
dhanvān॑i॒ yē vanā Á

tē tvā॑ vadhu pra॒jāva॑tī॒ṃ pra tvē

mu॑ñca॒ntvaġha॑saḥ Á
saṅkā॑śayāmi vaha॒tuṃ brahma॑ṇā gṛ॒hairaghō॑rēṇa॒
cakṣu॑ṣā॒ maitrē॑ṇa Á

pa॒ryāṇa॑ddhaṃ vi॒śvarū॑pa॒ṃ yada॒syāg syō॒naṃ
pati॑bhyassavi॒tā kṛ॑ṇōtu॒ tat Á

ā vā॑maganthsuma॒tirvā॑jinīvasū॒ nya॑śvinā
hṛ॒thsu kāmāġ॑ ayaġsata Á

abhū॑taṃ gō॒pā mi॑thu॒nā śu॑bhaspatī pri॒yā
a॑rya॒mṇō duryāġ॑ aśīmahi Á

a॒yaṃ nō॑ dē॒vassa॑vi॒tā bṛha॒spati॑rindrā॒gnī
mi॒trāvaru॑ṇā sva॒stayē Á

tvaṣṭā॒ viṣṇu॑ḥ pra॒jayā॑ saġrarā॒ṇaḥ kāma॒
āyā॑ta॒ṃ kāmā॑ya tvā॒ vimu॑ñcatu Á Á 7 Á Á

āsa॑tē॒ nava॑ ca Á Á 7 Á Á

śarma॒ varmē॒damāha॑rā॒syai nāryā॑ upa॒stirē Á
sinī॑vāli॒ prajāy॑atāmi॒yaṃ bhaga॑sya suma॒tā a॑sat Á
gṛ॒hānbha॒drānthsu॒mana॑sa॒ḥ prapa॒dyē’vī॑raghnī
vī॒rava॑tassu॒vīrāņ॑ Á

irā॒ṃ vaha॑tō ghṛ॒tamu॒kṣamā॑ṇā॒stēṣva॒haġ
su॒manā॒ssaṃ vi॑śāmi Á

āga॑ngō॒ṣṭhaṃ mahi॑ṣī॒ gōbhi॒raśvai॒rāyu॑ṣmatpatnī
pra॒jayā sva॒rvit Á

ba॒hvīṃ pra॒jāṃ ja॒naya॑ntī suratnē॒mama॒gniġ
śa॒tahi॑māssaparyāt Á

a॒yama॒gnirgṛ॒hapa॑tissusa॒ġ॒satpu॑ṣṭi॒vardha॑naḥ Á
yathā॒ bhaga॑syā॒bhyāṃ dada॑dra॒yiṃ
puṣṭi॒mathō pra॒jām Á

pra॒jāyā॑ ābhyāṃ prajāpata॒ indrāgnī॒
śarma॑ yacchatam Á

yathaina॑yō॒rna pra॑mī॒yātā॑ u॒bhayō॒rjīva॑tōḥ pra॒jāḥ Á
tēna॑ bhū॒tēna॑ ha॒viṣā॒’yamāpyā॑yatā॒ṃ puna॑ḥ Á
jā॒yāṃ yāma॑smā॒ āvākṣu॒stāġ
rasē॑nā॒bhiva॑rdhatām Á

a॒bhiva॑rdhatā॒ṃ paya॑sā॒’bhi rā॒ṣṭrēṇa॑ vardhatām Á
ra॒yyā sa॒hasra॑pōṣasē॒mau stā॒mana॑pēkṣitau Á
i॒haiva sta॒ṃ mā viyōṣṭa॒ṃ viśva॒māyu॒rvya॑śnutam Á
ma॒hyā i॑ndrassva॒stayē Á
dhru॒vaidhi pōṣyā॒ mayi॒ mahya॑ṃ tvā’dā॒dbṛha॒spati॑ḥ Á
mayā॒ patyā pra॒jāva॑tī॒ saṃ jī॑va śa॒rada॑śśa॒tam Á
tvaṣṭā॑ jā॒yāma॑janaya॒ttvaṣṭā’syai॒ tvāṃ patim Á
tvaṣṭā॑ sa॒hasra॒māyūġ॑ṣi dī॒rghamāyu॑ḥ kṛṇōtu vām Á

i॒maṃ mē॑ varuṇa॒ tattvā॑ yāmi॒ tvaṃ nō॑ agnē॒
sa tvaṃ nō॑ agnē॒ tvama॑gnē a॒yā’si॑ Á Á 8 Á Á

jīva॑tōḥ pra॒jā vā॒mēka॑ṃ ca Á Á 8 Á Á

i॒ha gāva॒ḥ prajā॑yadhvami॒hāśvā॑ i॒ha pūru॑ṣāḥ Á
i॒hō sa॒hasra॑dakṣiṇō rā॒yaspōṣō॒ niṣī॑datu Á
sōmē॑nādi॒tyā ba॒lina॒ssōmē॑na pṛthi॒vī dṛ॒ḍhā Á
athō॒ nakṣa॑trāṇāmē॒ṣāmu॒pasthē॒ sōma॒ ādhi॑taḥ Á
prasvasstha॒ḥ prēyaṃ pra॒jayā॒ bhuva॑nē śōcēṣṭa Á
i॒ha pri॒yaṃ pra॒jayā॑ tē॒ samṛ॑dhyatāma॒smingṛ॒hē
gāŗha॑patyāya jāgṛhi Á

ē॒nā patyā॑ ta॒nvaġ॑ saġ sṛ॑ja॒svāthā॒
jīvrī॑ vi॒datha॒māva॑dāsi Á

su॒ma॒ṅga॒līri॒yaṃ va॒dhūri॒māġ sa॑mēta॒ paśya॑ta Á
saubhāgyama॒syai da॒tvāyāthāsta॒ṃ viparē॑tana Á
dhru॒vakṣi॑tirdhru॒vayō॑nirdhru॒vama॑si dhru॒vata॑ssthi॒tam Á
tvaṃ nakṣa॑trāṇāṃ mē॒thyasi॒ sa mā॑ pāhi pṛtanya॒taḥ Á
sa॒pta॒ŗ॒ṣaya॑ḥ pratha॒māṃ kṛtti॑kānāmarundha॒tīṃ
yaddhru॒vatā॒ġ॒ ha ni॒nyuḥ Á

ṣaṭkṛtti॑kā mukhyayō॒gaṃ
vaha॑ntī॒yama॒smāka॑mēdhatvaṣṭa॒mī Á

sada॑sa॒spati॒madbhu॑taṃ pri॒yamindra॑sya॒ kāmyam Á
sani॑ṃ mē॒dhāma॑yāsiṣam Á
uddīpyasva jātavēdō’pa॒ghnanniŗṛ॑ti॒ṃ mama॑ Á
pa॒śūgśca॒ mahya॒māva॑ha॒ jīva॑naṃ ca॒ diśō॑ daśa Á
mānō॑ hiġsījjātavēdō॒ gāmaśva॒ṃ puru॑ṣa॒ṃ jaga॑t Á
abi॑bhra॒dagna॒ āga॑hi śri॒yā mā॒ pari॑ pātaya Á Á 9 Á Á
dhru॒vata॑ssthi॒taṃ nava॑ ca Á Á 9 Á Á

u॒dī॒rṣvātō॑ viśvāvasō॒ nama॑sēḍāmahē tvā Á
a॒nyāmi॑ccha prapha॒rvyaġ॑ saṃ jā॒yāṃ
patyā॑ sṛja Á

u॒dī॒rṣvāta॒ḥ pati॑vati॒ hyē॑ṣā vi॒śvāva॑su॒ṃ
nama॑sā gī॒rbhirīṭṭē Á

a॒nyāmi॑ccha pitṛ॒ṣada॒ṃ vya॑ktā॒ġ॒ sa tē॑ bhā॒gō
ja॒nuṣā॒ tasya॑ viddhi Á

agnē prāyaścittē॒ tvaṃ dē॒vānā॒ṃ prāya॑ścittirasi
brāhma॒ṇastvā॑ nā॒thakā॑ma॒ḥ prapa॑dyē॒ yā’syāṃ
pa॑ti॒ghnī ta॒nūḥ pra॑jā॒ghnī pa॑śu॒ghnī la॑kṣmi॒ghnī
jā॑ra॒ghnīma॑syai॒tāṃ kṛ॑ṇōmi॒ svāhā Á

vāyō prāyaścitta॒ ādi॑tya prāyaścittē॒ prajā॑patē
prāyaścittē॒ tvaṃ dē॒vānā॒ṃ prāya॑ścittirasi

brāhma॒ṇastvā॑ nā॒thakā॑ma॒ḥ prapa॑dyē॒ yā’syāṃ
pa॑ti॒ghnī ta॒nūḥ pra॑jā॒ghnī pa॑śu॒ghnī la॑kṣmi॒ghnī
jā॑ra॒ghnīma॑syai॒ tāṃ kṛ॑ṇōmi॒ svāhā Á

pra॒sa॒vaścō॑payā॒maśca॒ kāṭa॑ścārṇa॒vaśca॑ dharṇa॒siśca॒
dravi॑ṇaṃ ca॒ bhaga॑ścā॒ntari॑kṣaṃ ca॒ sindhu॑śca
samu॒draśca॒ sara॑svāgśca vi॒śvavya॑cāśca॒ tē yaṃ dvi॒ṣmō
yaśca॑ nō॒ dvēṣṭi॒ tamē॑ṣā॒ṃ jambhē॑ dadhma॒ssvāhā Á

madhu॑śca॒ mādha॑vaśca śu॒kraśca॒ śuci॑śca॒ nabha॑śca
nabha॒sya॑ścē॒ṣaścō॒rjaśca॒ saha॑śca saha॒sya॑śca॒ tapa॑śca
tapa॒sya॑śca॒ tē yaṃ dvi॒ṣmō yaśca॑ nō॒ dvēṣṭi॒ tamē॑ṣā॒ṃ
jambhē॑ dadhma॒ssvāhā Á

ci॒ttaṃ ca॒ citti॒ścākū॑ta॒ṃ cākū॑ti॒ścādhī॑ta॒ṃ
cādhī॑tiśca॒ vijñā॑taṃ ca vi॒jñāna॑ṃ ca॒ nāma॑ ca॒
kratu॑śca॒ daŗśa॑śca pū॒rṇamā॑saśca॒ tē yaṃ dvi॒ṣmō yaśca॑
nō॒ dvēṣṭi॒ tamē॑ṣā॒ṃ jambhē॑ dadhma॒ssvāhā Á

bhūssvāhā॒ bhuva॒ssvāhā॒
suva॒ssvāhōgsvāhā Á Á 10 Á Á

u॒dī॒rṣvātō॒ daśa॑ Á Á 10 Á Á

apa॑śyaṃ tvā॒ mana॑sā॒ cēki॑tāna॒ṃ tapa॑sō
jā॒taṃ tapa॑sō॒ vibhū॑tam Á

i॒ha pra॒jāmi॒ha ra॒yiġ rarā॑ṇa॒ḥ prajā॑yasva
pra॒jayā॑ putrakāma Á

apa॑śyaṃ tvā॒ mana॑sā॒ dīdhyā॑nā॒g॒ svāyāṃ
ta॒nūġ ṛ॒tviyē॒ nātha॑mānām Á

upa॒ māmu॒ccā yu॑va॒tirbabhū॑yā॒ḥ prajā॑yasva
pra॒jayā॑ putrakāmē Á

sama॑ñjantu॒ viśvē॑ dē॒vāssamāpō॒ hṛda॑yāni nau Á
saṃ mā॑ta॒riśvā॒ saṃ dhā॒tā samu॒ dēṣṭrī॑
didēṣṭu [didēṣṭi] nau Á

prajā॑patē ta॒nva॑ṃ mē juṣasva॒
tvaṣṭa॑rdē॒vēbhi॑ssa॒hasā॒ma i॑ndra Á

viśvairdē॒vai rā॒tibhi॑ssaġrarā॒ṇaḥ pu॒ġ॒sāṃ
ba॑hū॒nāṃ mā॒tara॑ssyāma Á

ā na॑ḥ pra॒jāṃ ja॑nayatu pra॒jāpa॑tirājara॒sāya॒
sama॑naktvarya॒mā Á

adu॑rmaṅgalīḥ patilō॒kamāvi॑śa॒ śaṃ nō॑ bhava
dvi॒padē॒ śaṃ catu॑ṣpadē Á

tāṃ pū॑ṣañchi॒vata॑mā॒mēra॑yasva॒ yasyā॒ṃ
bīja॑ṃ manu॒ṣyā॑ vapa॑nti Á

yā na॑ ū॒rū u॑śa॒tī vi॒srayā॑tai॒
yasyā॑mu॒śanta॒ḥ praha॑rēma॒ śēpham Á Á 11 Á Á

[yā na॑ ū॒rū u॑śa॒tī vi॒srayā॑tai॒
yasyā॑mu॒śanta॑ḥ pra॒harē॑ma॒ śēpham Á Á 11 Á Á]

śaṃ catu॑ṣpadē॒ dvē ca॑ Á Á 11 Á Á

ārō॑hō॒rumupa॑baŗhasva bā॒huṃ pari॑ṣvajasva
jā॒yāġ su॑mana॒syamā॑naḥ Á

tasyāṃ puṣyataṃ mithu॒nau sayō॑nī ba॒hvīṃ pra॒jāṃ
ja॒naya॑ntau॒ sarē॑tasā Á

ā॒rdrayā’ra॑ṇyā॒ yatrāma॑ntha॒tpuru॑ṣa॒ṃ
puru॑ṣēṇa śa॒kraḥ Á

tadē॒tau mi॑thu॒nau sayō॑nī
pra॒jayā॒’mṛtē॑nē॒ha ga॑cchatam Á

a॒haṃ garbha॒mada॑dhā॒mōṣa॑dhīṣva॒haṃ
viśvē॑ṣu॒ bhuva॑nēṣva॒ntaḥ Á

a॒haṃ pra॒jā a॑janayaṃ pitṛ॒ṇāma॒haṃ
jani॑bhyō ava॒rīṣu॑ pu॒trān Á

pu॒triṇē॒mā ku॑mā॒riṇā॒ viśva॒māyu॒rvya॑śnutam Á
u॒bhā hira॑ṇyapēśasā vī॒tihōtrā kṛ॒tadva॑sū Á
da॒śa॒syantvā॒’mṛtā॑ya॒ kaġ śamūdhō॑ rōma॒śaġ
ha॑thō dē॒vēṣu॑ kṛ॒ṇutō॒ duva॑ḥ Á Á 12 Á Á

ārō॑ha॒ nava॑ Á Á 12 Á Á

viṣṇu॒ryōni॑ṃ kalpayatu॒ tvaṣṭā॑ rū॒pāṇi॑ piġśatu Á
āsi॑ñcatu pra॒jāpa॑tirdhā॒tā garbha॑ṃ dadhātu tē Á
garbha॑ṃ dhēhi sinīvāli॒ garbha॑ṃ dhēhi sarasvati Á
garbha॑ṃ tē a॒śvinau॑ dē॒vāvādha॑ttā॒ṃ puṣka॑rasrajā Á
hi॒ra॒ṇyayī॑ a॒raṇī॒ yaṃ ni॒rmantha॑tō a॒śvinā Á
taṃ tē॒ garbhaġ॑ havāmahē daśa॒mē mā॒si sūta॑vē Á
yathē॒yaṃ pṛ॑thi॒vī ma॒hī tiṣṭha॑ntī॒ garbha॑māda॒dhē Á
ē॒vaṃ tvaṃ garbha॒mādha॑thsva daśa॒mē mā॒si sūta॑vē Á
yathā॑ pṛthi॒vya॑gnigarbhā॒ dyauryathēndrē॑ṇa ga॒rbhiṇī Á
vā॒yuryathā॑ di॒śāṃ garbha॑ ē॒vaṃ garbha॑ṃ dadhāmi tē Á
viṣṇō॒ śrēṣṭhē॑na rū॒pēṇā॒syāṃ nāryāṃ gavī॒nyām Á
pumāġ॑sa॒ṃ garbha॒mādhē॑hi daśa॒mē mā॒si sūta॑vē Á
nēja॑mēṣa॒ parā॑pata॒ sapu॑tra॒ḥ puna॒rāpa॑ta Á
a॒syai mē pu॒trakā॑māyai॒ garbha॒mādhē॑hi॒ yaḥ pumāņ॑ Á
vyasya॒ yōni॒ṃ prati॒ rētō॑ gṛhāṇa॒ pumānpu॒trō
dhī॑yatā॒ṃ garbhō॑ a॒ntaḥ Á

taṃ mā॒tā da॑śa॒māsō॑ bibhartu॒ sa jā॑yatāṃ
vī॒rata॑ma॒ssvānām Á

ā tē॒ garbhō॒ yōni॑mētu॒ pumā॒nbāṇa॑ ivēṣu॒dhim Á
ā vī॒rō jā॑yatāṃ pu॒trastē॑ daśa॒māsya॑ḥ Á Á 13 Á Á
garbha॑ṃ dadhāmi tē॒’ṣṭau ca॑ Á Á 13 Á Á

ka॒rōmi॑ tē prājāpa॒tyamā garbhō॒ yōni॑mētu tē Á
anū॑naḥ pū॒rṇō jā॑yatā॒maślō॒ṇō’pi॑śācadhītaḥ Á
pumāg॑stē pu॒trō nā॑ri॒ taṃ pumā॒nanu॑jāyatām Á
tāni॑ bha॒drāṇi॒ bījānyṛṣa॒bhā ja॑nayantu nau Á
yāni॑ bha॒drāṇi॒ bījānyṛṣa॒bhā ja॑naya॒nti na॑ḥ Á
taistvaṃ pu॒trān vi॑ndasva॒ sā pra॒sūrdhē॑nu॒kā bha॑va Á
kāma॒pramṛ॑dhyatā॒ṃ mahya॒mapa॑rājitamē॒va mē Á
yaṃ kāma॑ṃ kā॒mayē॑ dēva॒ taṃ mē॑ vāyō॒ sama॑rdhaya Á
a॒nu॒ha॒vaṃ pa॑riha॒vaṃ pa॑rīvā॒daṃ pa॑rikṣa॒pam Á
dussva॑pna॒ṃ duru॑dita॒ṃ taddvi॒ṣadbhyō॑ diśāmya॒ham Á
anu॑hūta॒ṃ pari॑hūtaġ śa॒kunē॒ryadaśā॑ku॒nam Á
mṛ॒gasya॑ sṛ॒tama॑kṣṇayā॒ taddvi॒ṣadbhyō॑ diśāmya॒ham Á
ā॒rāttē॑ a॒gnira॑stvā॒rātpa॑ra॒śura॑stu tē Á
ni॒vā॒tē tvā॒’bhi va॑ŗṣatu sva॒sti tē’stu vanaspatē
sva॒sti mē’stu vanaspatē Á

nama॑śśakṛ॒thsadē॑ ru॒drāya॒ namō॑ ru॒drāya॑ śakṛ॒thsadē Á
gō॒ṣṭhama॑si॒ nama॑stē astu॒ mā mā॑ hiġsī॒ssiga॑si॒
nasi॒ vajrō॒ nama॑stē astu॒ mā mā॑ hiġsīḥ Á

u॒dgā॒tēva॑ śa॒kunē॒ sāma॑ gāyasi brahmapu॒tra i॑va॒
sava॑nēṣu śaġsasi Á

sva॒sti na॑śśa॒kunē॑ astu॒ prati॑ nassu॒manā॑ bhava Á Á 14 Á Á

a॒hama॒ṣṭau ca॑ Á Á 14 Á Á

prā॒tara॒gniṃ prā॒tarindraġ॑ havāmahē
prā॒tarmi॒trāvaru॑ṇā prā॒tara॒śvinā Á

prā॒tarbhaga॑ṃ pū॒ṣaṇa॒ṃ brahma॑ṇa॒spati॑ṃ prā॒tassōma॑mu॒ta
ru॒draġ hu॑vēma Á

prā॒ta॒rjita॒ṃ bhaga॑mu॒graġ hu॑vēma va॒yaṃ
pu॒tramadi॑tē॒ryō vi॑dha॒rtā Á

ā॒dhraści॒dyaṃ manya॑mānastu॒raści॒drājā॑
ci॒dyaṃ bhaga॑ṃ bha॒kṣītyāha॑ Á

bhaga॒ praṇē॑ta॒rbhaga॒ satya॑rādhō॒ bhagē॒māṃ
dhiya॒muda॑va॒ dada॑nnaḥ Á

bhaga॒ praṇō॑ janaya॒ gōbhi॒raśvai॒rbhaga॒
pranṛbhi॑rnṛvanta॑ssyāma Á

u॒tēdānī॒ṃ bhaga॑vantassyāmō॒ta prapi॒tva
u॒ta madhyē॒ ahnām Á

u॒tōdi॑tā maghava॒nthsūrya॑sya va॒yaṃ dē॒vānāġ॑
suma॒tau syā॑ma Á

bhaga॑ ē॒va bhaga॑vāġ astu dēvā॒stēna॑
va॒yaṃ bhaga॑vantassyāma Á

taṃ tvā॑ bhaga॒ sarva॒ ijjō॑havīmi॒ sa nō॑

bhaga pura ē॒tā bha॑vē॒ha Á
sama॑dhva॒rāyō॒ṣasō॑ namanta dadhi॒krāvē॑va॒
śuca॑yē pa॒dāya॑ Á

a॒rvā॒cī॒naṃ va॑su॒vida॒ṃ bhaga॑ṃ nō॒ ratha॑mi॒vāśvā॑
vā॒jina॒ āva॑hantu Á

aśvā॑vatī॒rgōma॑tīrna u॒ṣāsō॑
vī॒rava॑tī॒ssada॑mucchantu bha॒drāḥ Á

ghṛ॒taṃ duhā॑nā vi॒śvata॒ḥ prapī॑nā yū॒yaṃ pā॑ta
sva॒stibhi॒ssadā॑ naḥ Á Á 15 Á Á

bha॒vē॒ha ca॒tvāri॑ ca Á Á 15 Á Á

i॒māṃ khanā॒myōṣa॑dhīṃ vī॒rudha॒ṃ bala॑vattamām Á
yayā॑ sa॒patnī॒ṃ bādha॑tē॒ yayā॑ saṃvi॒ndatē॒ patim Á
u॒ttā॒napa॑rṇē॒ subha॑gē॒ saha॑mānē॒ saha॑svati Á
sa॒patnīṃ mē॒ parā॑dhama॒ pati॑ṃ mē॒ kēva॑laṃ kṛdhi Á
utta॑rā॒’hamutta॑ra॒ utta॒rēdutta॑rābhyaḥ Á
athā॑ sa॒patnī॒ yā mamādha॑rā॒ sā’dha॑rābhyaḥ Á
na hya॑syai॒ nāma॑ gṛbhṇāmi॒ nō
a॒sminra॑matē॒ janē Á

parā॑mē॒va pa॑rā॒vataġ॑ sa॒patnīṃ nāśayāmasi Á
a॒hama॑smi॒ saha॑mā॒nā’tha॒ tvama॑si sāsa॒hiḥ Á

u॒bhē saha॑svatī bhū॒tvā sa॒patnīṃ mē sahāvahai Á
upa॑ tē’dhā॒ġ॒ saha॑mānāma॒bhi
tvā॑’dhā॒ġ॒ sahī॑yasā Á

māmanu॒ pra tē॒ manō॑ va॒thsaṃ gauri॑va dhāvatu
pa॒thā vāri॑va dhāvatu Á Á 16 Á Á

sa॒hā॒va॒hai॒ dvē ca॑ Á Á 16 Á Á

uda॒sau sūryō॑ agā॒duda॒yaṃ mā॑ma॒kō bhaga॑ḥ Á
a॒haṃ tadvidva॒lā pa॑tima॒bhya॑sākṣi viṣāsa॒hiḥ Á
a॒haṃ kē॒tura॒haṃ mū॒rdhā’hamu॒grā vi॒vāca॑nī Á
mamēdanu॒ kratu॒ṃ pati॑ssēhā॒nāyā॑ u॒vāca॑rēt Á
mama॑ pu॒trāśśa॑tru॒haṇō’thō॑ mē duhi॒tā vi॒rāṭ Á
u॒tāhama॑smi॒ sañja॑yā॒ patyu॑rmē॒ ślōka॑ utta॒maḥ Á
yēnēndrō॑ ha॒viṣā॑ kṛ॒tya॑bhavaddi॒vyu॑tta॒maḥ Á
a॒haṃ tada॑kri dēvā asapa॒tnā kilā॑bhavam Á
a॒sa॒pa॒tnā sa॑patni॒ghnī jaya॑ntyabhi॒bhūva॑rīḥ Á
āvi॑thsi॒ sarvā॑sā॒ġ॒ rādhō॒ varcō॒
asthē॑yasāmiva Á

sama॑jaiṣami॒mā a॒haġ sa॒patnī॑rabhi॒bhūva॑rīḥ Á
yathā॒’hama॑sya vī॒rasya॑ vi॒rājā॑mi॒ dhana॑sya ca Á Á 17 Á Á
asthē॑yasāmiva॒ dvē ca॑ Á Á 17 Á Á

a॒kṣībhyāṃ tē॒ nāsi॑kābhyā॒ṃ karṇābhyā॒ṃ
cubu॑kā॒dadhi॑ Á

yakṣmaġ॑ śīŗṣa॒ṇya॑ṃ ma॒stiṣkājji॒hvāyā॒
vivṛ॑hāmi tē Á

grī॒vābhya॑sta u॒ṣṇihābhya॒ḥ kīka॑sābhyō’nū॒kyāt Á
yakṣma॑ṃ dōṣa॒ṇya॑maġsābhyāṃ bā॒hubhyā॒ṃ
vivṛ॑hāmi tē Á

ā॒ntrēbhya॑stē॒ gudābhyō vani॒ṣṭhōŗhṛda॑yā॒dadhi॑ Á
yakṣma॒ṃ mata॑snābhyāṃ ya॒knaḥ plā॒śibhyō॒ vivṛ॑hāmi tē Á
ū॒rubhyāṃ tē’ṣṭhī॒vadbhyā॒ṃ jaṅghābhyā॒ṃ prapa॑dābhyām Á
yakṣma॒gg॒ śrōṇībhyāṃ bhā॒sadāddhva॒ġ॒sasō॒
vivṛ॑hāmi tē Á

mēha॑nādvala॒ṅkara॑ṇā॒llōma॑bhyastē na॒khēbhya॑ḥ Á
yakṣma॒ġ॒ sarva॑smādā॒tmana॒stami॒maṃ vivṛ॑hāmi tē Á
aṅgā॑daṅgā॒llōmnō॑lōmnō jā॒taṃ parva॑ṇiparvaṇi Á
yakṣma॒ġ॒ sarva॑smādā॒tmana॒stami॒maṃ vivṛ॑hāmi tē Á
parā॑dēhi śāba॒lya॑ṃ bra॒hmabhyō॒ vibha॑jā॒ vasu॑ Á
kṛ॒tyaiṣā pa॒dvatī॑ bhū॒tvā jā॒yā’’vi॑śatē॒ patim Á
a॒ślī॒lā ta॒nūrbha॑vati॒ ruśa॑tī pā॒payā॑’mu॒yā Á
pati॒ryadva॒dhvai॑ vāsa॑sā॒ svamaṅga॑mabhi॒ dhithsa॑ti Á
krū॒ramē॒tatkaṭu॑kamē॒tada॑pā॒ṣṭhava॑dvi॒ṣava॒nnaitadatta॑vē Á

sū॒ryāṃ yaḥ pra॒tyakṣa॑ṃ vi॒dyāthsa ē॒tatprati॑gṛhṇīyāt Á
ā॒śasa॑naṃ vi॒śasa॑na॒mathō॑ adhi vi॒carta॑nam Á
sū॒ryāyāḥ paśya rū॒pāṇi॒ tāni॑
bra॒hmōta śaġ॑sati Á Á 18 Á Á

i॒maṃ vivṛ॑hāmi tē śaġsati Á Á 18 Á Á
a॒kṣībhyāṃ grī॒vābhya॑ ā॒ntrēbhya॑ ū॒rubhyā॒ṃ

mēha॑nā॒daṅgā॑daṅgā॒tparā॑dēhi sa॒pta Á Á

pra॒su॒gmantā॒’ṣṭāda॑śa॒ hira॑ṇyavarṇā॒ḥ pañca॑daśa॒ sōma॑ḥ
pratha॒maṣṣōḍa॑śa॒ sōmā॑ya jani॒vidē॒’ṣṭāda॒śāti॑ṣṭhē॒maṃ
trayō॑viġ śatissa॒tyēna॒ tā ma॑ndasā॒naikā॒nna viġ॑śati॒rēkā॒nna
viġ॑śati॒śśarma॒ varmaika॑viġśatiri॒ha gāva॒ ēkā॒nna
viġ॑śatirudī॒rṣvātō॒ daśāpa॑śyaṃ tvā॒ dvāda॒śārō॑hō॒ruṃ nava॒
viṣṇu॒ryōni॑ṃ ka॒rōmi॑ tē॒’ṣṭāda॑śāṣṭādaśa prā॒tara॒gniṃ
catu॑rdaśē॒māṃ khanā॒myuda॒sau sūryō॒ dvāda॑śadvādaśā॒kṣībhyāṃ
tē viġśa॒tira॒ṣṭāda॑śa Á Á 18 Á Á

a॒kṣībhyāṃ tē॒ nāsi॑kābhyām Á
uda॒sau sūryō॑ agāt Á
i॒māṃ khanā॒myōṣa॑dhīm Á
prā॒ta॒ra॒gnim Á
ka॒rōmi॑ tē prājāpa॒tyam Á
viṣṇu॒ryōni॑ṃ kalpayatu Á
ārō॑hō॒rum Á
apa॑śyaṃ tvā॒ mana॑sā॒ cēki॑tānam Á
u॒dī॒rṣvātō॑ viśvāvasō Á

i॒ha gāva॒ḥ prajā॑yadhvam Á
śarma॒ varmē॒damāha॑ra Á
tā ma॑ndasā॒nā manu॑ṣō durō॒ṇē Á
sa॒tyēnōtta॑bhitā॒ bhūmi॑ḥ Á
āti॑ṣṭhē॒mamaśmā॑nam Á
sōmā॑ya jani॒vidē॒ svāhā Á
sōma॑ḥ pratha॒mō vi॑vidē gandha॒rvaḥ Á
hira॑ṇyavarṇā॒śśuca॑yaḥ pāva॒kāḥ Á
pra॒su॒gmantā॑ dhi॒yasā॒nasya॑ sa॒kṣaṇi॑ Á Á 18 Á Á
pra॒su॒gmantā’pa॑śyaṃ tvā॒’ṣṭāda॑śa Á Á 18 Á Á
pra॒su॒gmantā॒ tāni॑ bra॒hmōta śaġ॑sati Á Á

Á Á hari॑ḥ ō(3)m Á Á
Á Á iti ēkāgnikāṇḍē prathamaḥ praśnaḥ samāptaḥ Á Á

